
THE PSYCHOLOGY OF COLOR IN INTERIOR DESIGN 

Haqberdiyev Bakhtiyar Rustamovich 
Alfraganus University Comprehensive  

Ismog‘ilova Madinabonu Shovkat qizi 
Ro‘ziqulova E’zoza Tuychi  qizi 
Alfraganus University Faculty of Tourism 
Des23/1, Des24 / 1 group of students 

Abstract. Modern interior design directly affects not only aesthetic beauty, but also human psychology. Colors not 
only create aesthetic beauty, but also directly affect a person's mood, emotional state, and behavior. The 
psychological features of cold, warm and neutral colors, how they affect the indoor environment, as well as 
practical design recommendations are described. Motivation: modern interior design has a direct impact not only 
on aesthetic beauty, but also on human psychology. Colors not only create aesthetic beauty, but also directly. 

Keywords: interior design, psychology of color, cold colors, warm colors, neutral colors, human psychology, color 
choice in design, influence on the room environment, aesthetic appearance, emotional harmony. 

INTERYER DIZAYNIDA RANGLAR PSIXOLOGIYASI 

Haqberdiyev Baxtiyor Rustamovich 
Alfraganus universiteti umumkasbiy  
fanlar kafedrasi (PhD) dotsenti 
E-mail:  b.haqberdiyev@afu.uz  

Ismog‘ilova Madinabonu Shovkat qizi 
Ro‘ziqulova E’zoza Tuychi  qizi 
Alfraganus universiteti Turizm fakulteti 
Diz23/1, Diz24/1 guruh talabalari 

Annotatsiya. Zamonaviy interyer dizayni nafaqat estetik go‘zallikka, balki inson psixologiyasiga ham bevosita 
ta’sir ko‘rsatadi. Ranglar nafaqat estetik go‘zallik yaratadi, balki insonning kayfiyati, hissiy holati va xulq-atvoriga 
ham bevosita ta’sir ko‘rsatadi. Sovuq, issiq va neytral ranglarning psixologik xususiyatlari, ularning xonadagi 
muhitga qanday ta’sir qilishi, shuningdek, amaliy dizayn tavsiyalari bayon etilgan. Natijada ranglar 
psixologiyasidan xabardorlik interyer dezaynini yanada funksional va hissiy jihatdan uyg‘un qilishdamuhim vosita 
ekani asoslab beriladi.  

Kalit soʻzlar: Interyer dizayni,ranglar psixologiyasi, sovuq ranglar, issiq ranglar, neytral ranglar, inson 
psixologiyasi dizaynda rang tanlovi, xona muhitiga ta’sir, estetik ko‘rinishi, hissiy uyg‘unlik. 

DOI: https://doi.org/10.47390/SPR1342V5SI7Y2025N40  

KIRISH. Zamonaviy interyer dizayni nafaqat estetik goʻzallikka, balki inson 

psixologiyasiga ham bevosita taʼsir koʻrsatadi. Ranglar esa bu jarayonda asosiy rol oʻynaydi. Har 

bir rang insonning hissiyotlariga, kashfiyotiga va hatto kundalik faoliyatiga ham taʼsir qilishi 

mumkin. Shu sababli, interyer dizaynerlari ranglarni tanlashda ularning psixologik taʼsirini 

mailto:b.haqberdiyev@afu.uz
https://doi.org/10.47390/SPR1342V5SI7Y2025N40


SCIENCEPROBLEMS.UZ-Ijtimoiy-gumanitar fanlarning dolzarb muammolari № S/7 (5) – 2025  

 

279 

chuqur oʻrganadilar [1.98-99-b]. Ranglar yordamida xonani iliq, keng, tinch yoki, aksincha, faol 

va energiyali qilishi mumkin. Interyer dizayn psixologiyasi-bu inson va muhit oʻrtasidagi oʻzaro 

aloqani oʻrganadi. Xonadagi tashkiliy va dizayn elementlari odamlarning xatti-harakatlariga, 

hissiyotlariga va kayfiyatiga bevosita taʼsir koʻrsatadi. Rang va yorugʻlik muhitni shifobaxsh va 

stressni kamaytiruvchi holatga aylantirishda samarali boʻlishi mumkin. Masalan, tibbiy 

yorugʻlikni oshirish,bezovtalikni pasaytiradi va umumiy ruhiy salomatlikni yaxshilaydi. 

Ranglar psixologiyasini tadqiq qilishga oid izlanishlar zamonaviy psixologiya sohasida koʻplab 

oʻtkazilmoqda [2. 103-104-b]. Ularda asosan ranglarning inson kayfiyatiga, xulq-atvoriga, 

kognitiv imkoniyatlariga va psixik jarayonlariga taʼsir qilish mexanizmlari ochib berishga 

urinishlarni koʻrishimiz mumkin. 

ADABIYOTLAR TAHLILI VA METODLARI. Ranglar psixologiyasi – bu ranglarning inson 

hissiyotlari, qaror qabul qilishi va xulq–atvoriga qanday taʼsir koʻrsatishini oʻrganuvchi sohadir. 

Har bir rang oʻziga xos energiyaga ega boʻlib, odam ongida maʼlum bir tasavvurlar va his –

tuygʻularni uygʻotadi [3. 2-b]. Masalan, koʻk rang – tinchlik va ishonch, qizil esa – energiya va 

ehtiros ramzi sifatida qabul qilinadi. Ranglarning inson psixologiyasiga taʼsirini ilmiy nuqtai 

nazardan va interyer dizaynerlari uchun foydali maʼlumotlarni J.Morton oʻzining “Color 

Matters” nomli kitobida toʻliq ochib beradi [4.65-b]. Undan tashqari ranglarni maʼnolari va uni 

insonlarga psixologik taʼsiri, ularni tanlab olish va ranglar uygʻunligini aniqlash, kontrastlar 

haqida bilish, ranglardan qay holatda foydalanish, interyer dizaynda ularni qay holda 

ishlatilishi, xar bir xonaga mosligini aniqlash, mijozni xonalariga uning kayfiyatiga qarab 

belgilab berish haqida ranglar boʻyicha xalqaro miqyosdagi taniqli mutaxassis, maslahatchi va 

yozuvchi. U “Pantone Color Institute” ijrochi direktori, shuningdek, “Eiseman Center for Color 

Information and Training” asoschisi L. Elseman juda ham aniq qilib oʻzining “Pantone Guide to 

Communicating with color” kitobida yozgan. 

NATIJALAR VA MUHOKAMA.  

Ranglar yordamida xona muhitini iliq, sokin, energiyali yoki dramatik  koʻrinishda 

yaratish  mumkin. Sovuq ranglar (xotirjamlik, tozalik, kenglik) 

Koʻk — tinchlik, osoyishtalik va ishonch hissini uygʻotadi. Yotoqxona va ish xonalarida 

ishlatiladi. Issiq iqlimli hududlar uchun mos, xona haroratini vizual ravishda “sovitadi”. 

Yashil — tabiiylik va muvozanat ramzi. Koʻzlar uchun tinchlantiruvchi taʼsirga ega. 

Mehmonxona, hammom yoki ish xonasida qulay. 

Binafsha — (och rangda — lavanda, pastel). Ruhiy osoyishtalik, ijodkorlik, sirli muhit 

yaratadi. Sanʼat yoki dam olish uchun moʻljallangan xonalarda ishlatiladi. Sovuq 

ranglar(energiya, harorat, quvvat) 

Qizil — Energiya, ishtaha va ehtirosni kuchaytiradi. Oshxona yoki ovqatlanish xonasida 

ishlatilishi mumkin. Koʻp ishlatilsa – stress, charchoq yoki agressiyaga olib kelishi mumkin. 

Toʻq sariq — quvnoqlik, iliqlik va ijtimoiylik hissini beradi. Bolalar xonasi yoki jismoniy 

faollik boʻlgan joylarga mos. 

Sariq — baxt, quvonch va diqqatni jalb qiladi. Xona yorqin va ochiq koʻrinadi. Juda kuchli 

boʻlsa, asabiylikka olib kelishi mumkin. Neytral ranglar (moslashuvchanlik, balans). 

Oq — tozalik, ochiqlik va minimalizm ramzi. Har qanday interyerda asosiy fon sifatida 

ishlatiladi. Koʻp ishlatilsa — sovuq va sterillik hissi tugʻdirishi mumkin. Ammo uni boshqa 

ranglar bilan muvozanatlash muhim. 

Kulrang — professional, zamonaviy va tinchlantiruvchi muhit yaratadi. Boshqa ranglar 

bilan uygʻunlashganida juda zamonaviy koʻrinadi. 

Bej rang — iliqlik,tabiiylik va sokinlik. Yotoqxona va yashash xonalarida keng 

qoʻllaniladi. 

Qora — kuch va jiddiylik, zamonaviylik ramzi. Detallarda yoki aksent sifatida ishlatiladi. 

Qora va quyuq ranglar — dramatik effektlar. Odatda u kichik detal yoki aksent sifatida 

ishlatiladi, chunki koʻp miqdorda u xonani vizual ravishda toraytiradi. Shuningdek, u boshqa 

yorqin ranglar bilan kontrast yaratishda foydalidir. Rang tanlashdagi amaliy maslahatlar: 

  1)Dam olish uchun — sokin va sovuq ranglar, faoliyat uchun esa — energiyali va 

issiq ranglar tavsiya etiladi. Bunda yorugʻlikni ham inobatga olish zarur. 

2)Yorqin xonada sovuq, qorongʻi xonada esa iliq ranglar qulayroq. 

3)Dominant, yordamchi va aksent ranglar uygʻunlikda boʻlishi kerak.  

                                 Ranglar va kayfiyat: 

1)Yorqin iliq ranglar (qizil, sariq, toʻq sariq) xonaga energiya keltiradi, ayniqsa oshxona 

yoki ijtimoiy zonalarda foydali. 

2)Sovuq ranglar (koʻk, yashil) dam olish va tinchlikni yaratadi — yotoqxona va hammom 

uchun ideal. 

                       Rang garmoniyasi va kombinatsiya tizimi: 

1)Qoramtir pushti va koʻk suv ranglari — tinch lekin tetik muhit yaratadi. 

2)Yoki toʻq qizil va kulrang kombinatsiyasi ijtimoiy xonalarda eʼtiborni va muloqotni 

kuchaytiradi.  

3)Shuningdek, rang garmoniyasini yaratishda qoʻllaniladigan asosiy sxemalar:  

Monoxromatik 

Analog 

 Komplementlar 

 Triadik kabi usullar muvozanatni taʼminlaydi.  

1-rasm 

Ranglar uygʻunligi, sanʼatda yoki dizaynda ranglarni moslashtirish muhim oʻrin tutadi 1-rasm. 

Monoxrom — bitta rangning turli ohanglari. 

Analog - yonma- yon turgan ranglar (masalan: sariq, toʻq sariq, qizil)  

Komplementar — qarama –qarshi ranglar (masalan: koʻk.) 

Rang aslida yorugʻlikning inson koʻzi va miyasi tomonidan idrok etilishidagi xususiyati 

boʻlib, narsalarning tashqi koʻrinishidagi eng muhim belgilaridan biridir.  

Rang yorugʻlik orqali kelib chiqadi. Quyosh nuri yoki boshqa manba nuri prizma orqali 

oʻtkazilganda u spektr ranglariga ajraladi: qizil, toʻq sariq, sariq, yashil, koʻk, koʻkimtir, binafsha. 

Asosiy ranglar: qizil, yashil, koʻk. Bu uchta rangni asosiy (primary) ranglar deyiladi, 

chunki ulardan qolgan barcha ranglarni aralashtirish orqali hosil qilish mumkin [5. 107-b]. 

Hosila (ikkinchi darajali) ranglar. Asosiy ranglarni aralashtirish orqali olinadi: 

Qizil+yashil=sariq 

Qizil+koʻk=magenta (toʻq pushti) 

Yashil+koʻk=siyan(koʻk-yashil) 

Rang xususiyatlari: Tusi (Hue)-rangning oʻzi (qizil, yashil, koʻk kabi). Toʻyinganligi 

(Saturation) — rangning “tozaligi” yoki “yogʻdu” darajasi. Yorqinligi (Brightness)- rangning 

yorugʻ yoki toʻq boʻlish darajasi. Har bir rang inson kayfiyatiga va idrokiga turlicha taʼsir qiladi. 

Ranglar va madaniyat. Ranglarning maʼnosi turli madaniyatlarda farqlanadi [6. 544-b].  

Oq rang Gʻarbda poklik ramzi, baʼzi Sharq mamlakatlarida esa motam rangi. 

Qizil Xitoyda omad va boylik ramzi, Gʻarbda esa koʻproq ehtiros va xavf belgisi. 

XULOSA. Interyer dizaynida ranglar nafaqat estetik element, balki inson kayfiyatini 

belgilovchi kuchli vositadir. Toʻgʻri tanlangan ranglar xonani yanada qulay, samarali va hissiy 

jihatdan uygʻun holatga keltiradi. Shu sababli, ranglar psixologiyasini bilish va uni amaliyotda 

qoʻllash zamonaviy dizaynerlar uchun muhim komponentlardan biridir. Har bir xona oʻz 

energiyasiga ega boʻlishi kerak — bu esa ranglar orqali yaratiladi. 

